
Agenda 

 

 

1 Cyflwyniadau, ymddiheuriadau a dirprwyon (09:00)  

2 Papurau i’w nodi (09:00) (Tudalennau 1 - 4) 

 

Trefniadau Cyflenwi ar gyfer Absenoldeb Athrawon: Llythyr gan Owen Evans (28 

Chwefror 2014)  (Tudalennau 5 - 7) 

 

 

Cyflog Uwch Reolwyr: Llythyr gan Archwilydd Cyffredinol Cymru (5 Mawrth 2014)  

(Tudalennau 8 - 10) 

 

 

Rheoli Grantiau yng Nghymru: Llythyr gan yr Ysgrifennydd Parhaol, Llywodraeth 

Cymru  (3 Mawrth 2014)  (Tudalennau 11 - 22) 

 

3 Sesiwn ymadawol: Cyfarwyddwr Cyffredinol, Iechyd, Gwasanaethau 

Pecyn dogfennau cyhoeddus



Cymdeithasol a Phlant, Llywodraeth Cymru (09:00-10:15) (Tudalennau 23 - 

38)  

David Sissling - Cyfarwyddwr Cyffredinol, Iechyd a Gwasanaethau Cymdeithasol/Prif 

Weithredwr, GIG Cymru 

 

Briff ymchwil 

  

4 Cynnig o dan Reol Sefydlog 17.42 i benderfynu gwahardd y cyhoedd 

o'r cyfarfod ar gyfer y canlynol: (10:15)   
Eitem 5 

  

5 Gofal heb ei drefnu: Trafod yr adroddiad drafft (10:45-11:00) 

(Tudalennau 39 - 88)  
PAC(4)-08-14 Papur 1  



 

Y Pwyllgor Cyfrifon Cyhoeddus 

 

Lleoliad: Ystafell Bwyllgora 4 - Ty Hywel 
 

 

  
Dyddiad:  Dydd Iau, 6 Mawrth 2014 

 

  
Amser:  09.30 - 13.00 

 

  Gellir gwylio’r cyfarfod ar Senedd TV yn: 

http://www.senedd.tv/archiveplayer.jsf?v=en_500000_06_03_2014&t=0&l=en 

 

 

 

Cofnodion Cryno: 

 

   
Aelodau’r Cynulliad:  Darren Millar (Cadeirydd) 

Mike Hedges 

Alun Ffred Jones 

Julie Morgan 

Gwyn R Price 

Jenny Rathbone 

Aled Roberts 

 

  

   
Tystion:  Huw Vaughan Thomas, Archwilydd Cyffredinol Cymru, 

Swyddfa Archwilio Cymru 

Robert Oxley, Cynghrair y Trethdalwyr 

 

  

   
Staff y Pwyllgor:  Fay Buckle (Clerc) 

Meriel Singleton (Ail Clerc) 

Claire Griffiths (Dirprwy Glerc) 

Matthew Richards (Cynghorydd Cyfreithiol) 

 

  

 

TRAWSGRIFIAD 
Gweld trawsgrifiad o’r cyfarfod.  

 

1 Cyflwyniadau, ymddiheuriadau a dirprwyon  

Tudalen 1

Eitem 2

http://www.senedd.tv/archiveplayer.jsf?v=en_500000_06_03_2014&t=0&l=en
file:///C:/Users/kellandz/AppData/Local/Microsoft/Windows/Temporary%20Internet%20Files/Content.Outlook/68FAK3WN/mgIssueHistoryHome.aspx%3fIId=1311


1.1 Croesawodd y Cadeirydd yr Aelodau i'r Pwyllgor.  

 

1.2 Cafwyd ymddiheuriadau gan Sandy Mewies. Roedd Gwyn Price yn dirprwyo ar ei 

rhan. 

 

 

2 Papurau i’w nodi  
2.1 Nodwyd y papurau. 

 

 

2.1 Cyflog Uwch-reolwyr: Gwybodaeth ychwanegol gan Gymdeithas Llywodraeth Leol 

Cymru  

 

2.2 Cyflog Uwch-reolwyr: Llythyr gan yr Ysgrifennydd Parhaol, Llywodraeth Cymru (21 

Chwefror 2014)  

 

2.3 Cyflog Uwch-reolwyr: Llythyr gan David Sissling (26 Chwefror 2014)  

 

2.4 Gofal heb ei drefnu: Llythyr gan Ymddiriedolaeth GIG Gwasanaethau Ambiwlans 

Cymru (12 Chwefror 2014)  

 

2.5 Arlwyo a Maeth Cleifion mewn Ysbytai: Llythyr gan yr Athro Jean White (19 Chwefror 

2014)  

 

3 Fframwaith Cenedlaethol ar gyfer Gofal Iechyd Parhaus y GIG: Trafod yr 

ymateb gan Lywodraeth Cymru  

3.1 Trafododd y Pwyllgor ymateb Llywodraeth Cymru i adroddiad y Pwyllgor ar 

Weithredu’r Fframwaith Cenedlaethol ar gyfer Gofal Iechyd Parhaus y GIG a'i nodi. 

 

3.2 Cytunodd y Pwyllgor y dylai'r Cadeirydd ysgrifennu at y Gweinidog Iechyd a 

Gwasanaethau Cymdeithasol i ofyn am eglurhad ar nifer o faterion. 

 

3.3 Nododd y Pwyllgor fod Swyddfa Archwilio Cymru wedi cynnig paratoi 

memorandwm ar y cynnydd a wnaed o ran lleihau'r diffyg ariannol ar gyfer hawliadau 

ac ar lansiad y fframwaith diwygiedig yn yr hydref. Wedyn, bydd yn ystyried cynnal 

diweddariad i'r ymchwiliad ai peidio.  

 

 

 

4 Trefniadau Llywodraethu Bwrdd Iechyd Prifysgol Betsi Cadwaladr: Trafod 

yr ymateb gan Lywodraeth Cymru  

Tudalen 2



4.1 Trafododd y Pwyllgor ymateb Llywodraeth Cymru i adroddiad y Pwyllgor ar 

Drefniadau Llywodraethu Bwrdd Iechyd Prifysgol Betsi Cadwaladr a'i nodi. 

 

4.2 Roedd y Pwyllgor yn cytuno bod angen mwy o eglurhad ynghylch rhai o ymatebion 

y Llywodraeth a chytunodd i'w codi gyda'r Cyfarwyddwr Cyffredinol ar gyfer Iechyd, 

Gwasanaethau Cymdeithasol a Phlant.  

 

4.3 Gofynnodd y Pwyllgor am bapur briffio ar drefniadau llywodraethu o fewn GIG 

Cymru a hefyd ar wasanaethau iechyd arbenigol. Cytunodd Swyddfa Archwilio Cymru 

i'w darparu. 

 

 

 

5 Cyflog Uwch-reolwyr: Sesiwn dystiolaeth 4  

5.1 Bu'r Pwyllgor yn holi Robert Oxley o Gynghrair y Trethdalwyr ar Gyflog Uwch-Reolwyr.  

 

5.2 Cytunodd Robert Oxley i ddarparu copi o adroddiad y Sefydliad Astudiaethau Cyllid ar y 

premiymau o ran cyflog yn y sector cyhoeddus a hefyd yr erthygl o'r Local Government 

Chronicle y cyfeiriodd ati. 

 

5.3 Yn dilyn y sesiwn, gofynnodd y Pwyllgor iddo am gyfeiriad at y sail ar gyfer ei honiadau 

ynghylch cyfran y bobl sy'n ennill rhwng £100,000 a £150,000 a mwy na £150,000 yng 

Nghymru. 

 

 

6 Cynnig o dan Reol Sefydlog 17.42 i benderfynu gwahardd y cyhoedd o'r 

cyfarfod ar gyfer y canlynol:  

6.1 Cytunwyd ar y cynnig. 

 

 

7 Cyflog Uwch-reolwyr: Trafod y dystiolaeth  

7.1 Ystyriodd y Pwyllgor y dystiolaeth a gafwyd a nodi y byddai'n dychwelyd at y mater 

ar 3 Ebrill. 

 

7.2 Gofynnodd y Pwyllgor i'r Clercod gysylltu â Grŵp Hay i gael manylion ynghylch pryd 

cafodd tâl is ei awgrymu ar gyfer uwch swydd ac unrhyw enghreifftiau o arfer da o ran 

cyflog sy'n gysylltiedig â pherfformiad.  

 

 

8 Trafod rhaglen astudiaethau gwerth am arian Swyddfa Archwilio Cymru  

Tudalen 3



8.1 Cafwyd cyflwyniad gan Archwilydd Cyffredinol Cymru ar y gwaith presennol a'r 

gwaith i ddod yn rhaglen Swyddfa Archwilio Cymru. 

 

8.2 Trafododd y Pwyllgor y rhaglen awgrymedig a gwneud nifer o awgrymiadau a fydd 

wedi'u cynnwys yn y papur terfynol. 

 

 

9 Gofal heb ei drefnu: Trafod yr adroddiad drafft  

9.1 Oherwydd cyfyngiadau amser, trafododd yr Aelodau ran o'r adroddiad drafft; bydd 

yn dychwelyd at yr eitem hon mewn cyfarfod yn y dyfodol. 

 

 

Tudalen 4



 

Owen Evans 
Cyfarwyddwr Cyffredinol •  Director General  
 
Yr Adran Addysg a Sgiliau 
Department for Education and Skills 
  

 

 

 
Parc Cathays ● Cathays Park 

Caerdydd ● Cardiff 
CF10 3NQ  

 
Ffôn  ● Tel 02920 825381 

owen.evans3@wales.gsi.gov.uk 
Gwefan ● website: www.wales.gov.uk 

 

 
 
 
 
 
Mr Darren Millar AC 
Cadeirydd 
Y Pwyllgor Cyfrifon Cyhoeddus 
Cynulliad Cenedlaethol Cymru 
 
 
28 Chwefror 2014 
 
 
 
 
 
Annwyl Darren 
 
Trefniadau Llanw yn Absenoldeb Athrawon 

Diolch am eich llythyr dyddiedig 19 Chwefror a oedd yn gofyn am wybodaeth bellach am y 
dadansoddiad anffurfiol o’r Radd Meistr mewn Ymarfer Addysgol (MEP) a’r cylch gorchwyl 
ar gyfer y gwerthusiad allanol o’r rhaglen. 

Mae’r tîm Gwasanaethau Gwybodaeth a Dadansoddi yn ymgymryd â gwaith cwmpasu ar 
gyfer y gwerthusiad allanol ar hyn o bryd. Rhagwelir y bydd cylch gorchwyl ar gael yn fuan 
ar gyfer y gwerthusiad a byddaf yn sicrhau bod copi yn cael ei anfon i'r pwyllgor, fel y 
gofynnwyd amdano. 

O ran y dadansoddiad anffurfiol o MEP, ers lansio'r rhaglen ym mis Medi 2012, mae'r Is-
adran Safonau Ymarferwyr a Datblygu Proffesiynol wedi ymgymryd â dadansoddiad 
anffurfiol parhaus o sut y mae'r Gynghrair1 yn rhoi'r contract ar waith er mwyn sicrhau bod y 
rhaglen yn cael ei chyflwyno i'r safon uchaf ac i sicrhau gwerth am arian. Fel y soniais yn fy 
llythyr ar 7 Chwefror, mae hyn wedi cynnwys canolbwyntio’n benodol ar ddefnyddio 
mentoriaid allanol, sef un o'r materion yr oedd y Pwyllgor eisiau mwy o wybodaeth amdano. 

Seiliwyd ein dadansoddiad anffurfiol ar wybodaeth a gasglwyd ynghyd gan swyddogion o 
amrywiaeth o ffynonellau gan gynnwys: 

 Bod yn bresennol ym mhob digwyddiad hyfforddi i fentoriaid allanol a ddarperir gan y 
Gynghrair ac ymgysylltu â mentoriaid i gasglu adborth ar eu rôl 

                       
1
Caiff contract MEP ei gyflenwi gan gynghrair o Sefydliadau Addysg Uwch - Prifysgolion Caerdydd, Bangor ac 

Aberystwyth mewn partneriaeth â Sefydliad Addysg Llundain.  

Tudalen 5

Eitem 2a



 Bod yn bresennol ym mhob digwyddiad dysgu modiwl a ddarperir gan y Gynghrair ac 
ymgysylltu ag athrawon i gasglu adborth ar eu profiad o raglen MEP  

 Cadeirio’r Grŵp Rheoli Mentoriaid, sy'n cynnwys cynrychiolwyr o'r Gynghrair, 
Llywodraeth Cymru a mentoriaid allanol. Y grŵp hwn sy’n cytuno ar yr holl faterion 
gweithredol sy'n berthnasol i hyfforddi a defnyddio mentoriaid allanol. Mae’r Is-grŵp 
Sicrhau Ansawdd, sy'n cynnwys yr un cynrychiolwyr yn ogystal â chynrychiolwyr o'r 
Awdurdodau Lleol, hefyd yn monitro ansawdd y ddarpariaeth 

 Bod yn bresennol ym mhob cyfarfod o Fwrdd Gweithredol y Gynghrair i drafod yr holl 
faterion sy'n berthnasol i ddarparu MEP. (Mae'r Bwrdd Gweithredol hefyd yn 
gwasanaethu fel Bwrdd Prosiect y Gynghrair) 

 Cynnal cyfarfodydd contract misol rhwng Rheolwr Prosiect y Gynghrair a Rheolwr 
Prosiect MEP Llywodraeth Cymru i sicrhau bod y contract yn cael ei gyflenwi yn unol 
â gofynion Llywodraeth Cymru ac yn unol ag egwyddorion rheoli contract effeithiol 

 Lleoli Cydlynwyr Rhaglen Proffesiynol ym mhob consortiwm i weithio'n uniongyrchol 
ag athrawon, ysgolion ac awdurdodau lleol/consortia sy’n cymryd rhan. Mae'r 
Cydlynwyr hyn o’r consortia ar secondiad i Lywodraeth Cymru i ddarparu cefnogaeth 
yn y maes ac i gasglu gwybodaeth am agweddau gweithredol ar ddarparu MEP a 
rhaglenni eraill Llywodraeth Cymru, megis ymsefydlu statudol. 

Gyda'i gilydd, mae'r ffynonellau hyn wedi darparu gwybodaeth yn rheolaidd i'r Is-adran 
Safonau Ymarferwyr a Datblygu Proffesiynol am ddarpariaeth MEP, yn enwedig o ran 
profiad athrawon sy'n cymryd rhan a defnyddio mentoriaid allanol. Mae'r Is-adran yn fodlon 
bod defnyddio ymarferwyr profiadol o ysgolion fel mentoriaid allanol wedi darparu gwerth 
am arian, hyd yma, o ran y gefnogaeth a ddarperir i athrawon ac ysgolion, ac rydym yn 
disgwyl i hyn barhau. Byddwn, felly, yn parhau i fonitro'r agwedd hon ar y ddarpariaeth yn 
agos. 

Fodd bynnag, rydym yn cydnabod bod angen dulliau gwerthuso mwy ffurfiol i gadarnhau 
dadansoddiad anffurfiol o'r fath, a bydd gofyn i'r gwerthusiad allanol, sy'n cael ei gynllunio ar 
hyn o bryd, eu darparu.   

Gobeithiaf fod yr wybodaeth ychwanegol hon yn mynd i'r afael â'r materion a godwyd 
gennych ond mae croeso ichi gysylltu â mi os ydych angen rhagor o fanylion eto. 

 

Yn gywir,  

 

Owen Evans 

 Tudalen 6



 
 
 
 
 

Tudalen 7



 

Llinell Uniongyrchol:  029 2032 0510  E-bost:  huw.vaughan.thomas@wao.gov.uk 

Mr Darren Millar AC 
Cadeirydd y Pwyllgor Cyfrifon Cyhoeddus 
Cynulliad Cenedlaethol Cymru 
Bae Caerdydd 
Caerdydd  CF99 1NA 
 

 Dyddiad: 5 Mawrth 2014 
 Ein cyf: HVT/2096/capt 
 Tudalen: 1 o 3 

 

Annwyl Darren 

Ymchwiliad i Gyflog Uwch Reolwyr - Gwybodaeth ychwanegol gan Gymdeithas 
Llywodraeth Leol Cymru 

Rwyf wedi adolygu'r papurau gwybodaeth ychwanegol a baratowyd gan Gymdeithas 
Llywodraeth Leol Cymru (CLlLC) i'r Pwyllgor Cyfrifon Cyhoeddus eu hystyried ar  
6 Mawrth 2014. 

Nid wyf wedi ymchwilio i fanylion y wybodaeth yn Atodiad 1 na'r graffiau yn Atodiad 3. 
Fodd bynnag, byddwn yn nodi bod Atodiad 1 yn cyfeirio at flynyddoedd archwilio 2009/10 
a 2010/11. Hefyd, nid yw'n glir pa flwyddyn (blynyddoedd) y mae'r graffiau cymharol yn 
Atodiad 3 yn cyfeirio ati (atynt) ac nid yw'r papur ategol yn egluro hynny chwaith. 

Gan fod Atodiad 2 yn cynnwys cipluniau o ddatganiadau ariannol Cynghorau Cymru,  
a chan eu bod yn deillio o ddatganiadau ariannol y cyngor, dylai'r wybodaeth hon fod yr 
un peth â'r wybodaeth a ddefnyddiwyd yn fy memorandwm a gyflwynwyd i'r Pwyllgor 
Cyfrifon Cyhoeddus ar 6 Chwefror. Fodd bynnag, rwyf wedi cymharu cyflogau'r Prif 
Weithredwyr ar gyfer 2012/13 fel y'u nodwyd gan CLlLC â'r rhai sydd wedi'u cynnwys o 
dan Ffigur 8 yn fy memorandwm, a hoffwn wneud y sylwadau canlynol: 

 

Tudalen 8

Eitem 2b



 Dyddiad: 5 Mawrth 2014 
 Ein cyf: HVT/2096/capt 
 Tudalen: 2 o 3 

 

 

Cyngor Bwrdeistref Sirol  
Pen-y-bont ar Ogwr 

Tudalen 3 

Y cyflog a nodwyd o dan Ffigur 8 yn fy 
memorandwm yw cyfanswm cyflog y ddau 
ddeiliad swydd a ddatgelir yng nghiplun CLlLC. 

Cyngor Bwrdeistref Sirol 
Caerffili  Tudalen 4 

Dim ond ffigurau 2011/12 y mae'r ciplun CLlLC yn 
eu dangos, nid y ffigurau ar gyfer 2012/13 fel yr 
awgrymir gan deitl Atodiad 2. 

Cyngor Sir Caerdydd 

Tudalen 4 

Mae ciplun CLlLC yn dangos Cyflog, ffioedd a 
lwfansau sy'n dod i gyfanswm o £191,664. Mae fy 
memorandwm yn nodi mai £183,726 yw'r cyflog 
gan fod fy nhîm archwilio lleol wedi cadarnhau 
bod gwerth £7,938 o lwfansau ychwanegol wedi'u 
cynnwys yn y datgeliad o'r datganiadau ariannol. 

Cyngor Dinas Casnewydd 

Tudalen 15 

Mae ciplun CLlLC yn dangos cyflog o £33,659 
gyda nodyn yn dweud i'r Prif Weithredwr ddechrau 
yn ei swydd ar 1 Ionawr 2013. Er mwyn gallu 
cymharu, addasodd fy memorandwm y ffigur hwn i 
roi cyflog blynyddol. 

Abertawe (Dinas a Sir) 

Tudalen 19 

Nid yw ciplun CLlLC yn dangos rhan o'r 
datganiadau ariannol sy'n cynnwys cyflog y Prif 
Weithredwr. 

Bro Morgannwg 

Tudalen 21 

Y swm o £133,565 a nodir yn fy memorandwm yw 
cyfanswm cyflog y Prif Weithredwr o £48,810 (tan 
31/7/2012) a chyflog y Rheolwr Gyfarwyddwr o 
£84,755 o 1 Awst, 2012. 

Cydnabyddiaeth y swyddog 
canlyniadau 

Tra bod y datganiadau ariannol (fel y gwelir yng 
nghipluniau CLlLC) yn nodi tâl cydnabyddiaeth y 
swyddog canlyniadau ac yn nodi ei fod wedi'i 
gynnwys yng nghyflog y Prif Weithredwr, roedd fy 
memorandwm wedi'i hepgor er mwyn rhoi gwell 
ffigurau cymharol. Mae hyn yn berthnasol i: 

 Sir y Fflint; 

 Sir Fynwy;  

 Torfaen. 

 

Tudalen 9



 Dyddiad: 5 Mawrth 2014 
 Ein cyf: HVT/2096/capt 
 Tudalen: 3 o 3 

 

Gobeithio y bydd hyn yn ddefnyddiol i'r Pwyllgor wrth iddo ystyried tystiolaeth CLlLC.  

Yn gywir 

 
HUW VAUGHAN THOMAS 
ARCHWILYDD CYFFREDINOL CYMRU 

Tudalen 10



Tudalen 11

Eitem 2c



Tudalen 12

Tudalen 15

Tudalen 17

Tudalen 19



Tudalen 20



Tudalen 21



Tudalen 22



Tudalen 23

Mae cyfyngiadau ar y ddogfen hon

Eitem 3
Yn rhinwedd paragraff(au) ix o Reol Sefydlog 17.42



Tudalen 39

Mae cyfyngiadau ar y ddogfen hon

Eitem 5
Yn rhinwedd paragraff(au) ix o Reol Sefydlog 17.42

